
GOUVÈNÈ HOCHUL KONSEYE NOUYÒKÈ YO PLISKE YO PIBLIYE AVI SANTE 
SOU KALITE LÈ POU LENDI NAN TOUT ETA A  

  
Yo prevwa kalite lè a rive nan nivo Endis Kalite lè 'Malsen' nan Nò Eta a  

  
Itilizasyon alèt telefòn selilè an ijans pral avèti Nouyòkè yo lè endis aklite lè a 

depase limit 200 pou lè ki 'trè malsen'  
  

Gen plizyè santèn milye mas nan modèl N95 ki disponib pou piblik la nan tout eta 
a  
  

Lopital yo ta dwe rete sou alèt pou afliks vizit nan Depatman Ijans yo akoz pasyan 
ki gen pwoblèm respiratwa  

  
Otorite Transpò atravè Eta a ap itilize sistèm adrès piblik yo, siy otobis yo, rezo 
sosyal yo, ak lòt siyal elektwonik pou bay kliyan enfòmasyon sou sekirite ki gen 

rapò ak kalite lè a dirèkteman  
  

  
Gouvènè Kathy Hochul te anonse jodi a yo pibliye konsèy sante sou kalite lè a pou 
demen, lendi, 17 jiyè a pou tout eta a kòm lafimen ki soti nan dife nan lwès Kanada 
kontinye ap afekte yon fason negatif bon jan kalite lè nan tout rejyon an. Lafimen an 
prevwa lakòz Endis Kalite Lè a rive nan kèk nivo nan kominote nan pati nò yo ki 'Malsen 
pou Tout' Nouyòkè yo. Previzyon Lower Hudson Valley a, Vil New York City, ak Long 
Island prevwa atenn nivo 'Malsen pou Gwoup Sansib yo.'  
  
"Nouyòkè yo ta dwe prepare yon lòt fwa ankò pou lafimen ki soti nan ensandi forè nan 
lwès Kanada ki pral afekte kalite lè eta a." Gouvènè Hochul te deklare. "Pou ede tout 
moun rete enfòme epi san danje, nou ap aktive notifikasyon ijans sou wout nou yo ak 
sistèm transpò piblik ak fè mask disponib nan konte yo pou distribisyon. Pandan 
previzyon yo ap kontinye evolye, mwen ankouraje tout Nouyòkè yo pou yo rete enfòme 
sou dènye mizajou yo epi pran prekosyon ki nesesè yo pou pwoteje tèt nou ak moun ou 
renmen yo."  
  

 Dèyè sistèm tanpèt jodi a, van yo prevwa vire soti nan sid pou ae nan sidwès ak nan 
lwès, ki kapab pwovoke yon panach ki vast nan lafimen ensandi nan rejyon Lwès 
Kanada ki ka rive nan eta New York nan lannwit nan dimanch pou rive nan lendi. Modèl 



previzyon yo kounye a predi nivo ki wo nan ti patikil lafimen (PM2.5) ranfòse pral gaye 
nan tout pati nò New York. Konpoze chimik yo te jwenn nan lafimen ensandi yo prevwa 
amelyore pwodiksyon ozòn nan sid eta a tou. Previzyon pou madi montre lafimen tou 
dousman k ap degaje soti nan eta a. Depatman Konsèvasyon Anviwònmantal 
(Department of Environmental Conservation, DEC) ap siveye modèl previzyon an ak 
done yo pou detèmine si lafimen oswa ozòn ap monte nan nivo ki ta deklanche 
piblikasyon Konsèy Sante sou Kalite Lè nan madi.  
  
DEC ak Depatman Sante (Department of Health, DOH) eta a ap pibliye yon Konsèy 
Sante sou Kalite Lè pou nivo patikil ki pi piti yo ki malsen pou nenpòt ki Nouyòkè akòz 
lafimen pou Rejyon Lwès New York, Lès Lake Ontario, New York Santral, Adirondacks, 
ak Rejyon Nò Hudson Valley yo. Yo ap bay tou Konsèy Sante sou Kalite Lè pou Lower 
Hudson Valley ak metwo rejyon Vil New York yo, kote lafimen an pwevwa rive jwenn 
nivo ki "Malsen pou Gwoup Sansib," kòm lafimen an deplase nan pita nan jounen an. 
Anplis de sa, yo prevwa Konsèy Sante sou Kalite Lè pou ozòn ki Malsen pou Gwoup 
Sansib pou Long Island ak rejyon Metwo Vil New York yo.  
  

Y ap itilize alèt telefòn selilè ijans yo pou avèti Nouyòkè yo si endis kalite lè a depase 
limit 200 pou lè 'Trè Malsen' epi li rete pou plis pase inèdtan. Alèt yo pral transmèt 
atravè sistèm Alèt Ijans San Fil, ke Divizyon Sekirite Enteryè ak Sèvis pou Ijans nan Eta 
a jere.  

  
Anba direksyon Gouvènè a, plizyè santèn milye mask nan modèl N95 ak bon kalite deja 
disponib pou Nouyòkè yo pou ede fè fas a enpak kalite lè yo epi yo pral kontinye rete 
disponib nan konte yo nan rezèv eta yo pou plis distribisyon bay piblik la.  
  
Otorite transpò piblik yo atravè eta a ap itilize sistèm adrès piblik yo, siyalizasyon otobis 
yo, rezo sosyal yo ak lòt siyalizasyon elektwonik pou bay kliyan yo enfòmasyon sekirite 
ki gen rapò ak kalite lè a dirèkteman, tankou:  

• Otorite Transpò Metwopoliten  

• Westchester County Bee-Line  

• Broome County Transit  
• Otorite Transpò Distri Kapital la (Capital District Transportation Authority, CDTA)  

• Otorite Transpò Rejyonal New York Santral  
• Otorite Transpò Rejyonal Rochester Genesee  

• Otorite Transpò Niagara Frontier  

  
Gouvènè a ankouraje Nouyòkè yo pou yo kòmanse planifye kounye a pou chanjman 
potansyèl nan aktivite deyò nan lendi 17 jiyè jiskaske kondisyon yo amelyore. Direktè 
kan dete yo ta dwe konnen previzyon lokal AQI yo a ak nivo alèt la epi swiv direktiv 
DOH ak Ajans Pwoteksyon Anviwònman (Environmental Protection Agency, EPA) 
Etazini an, disponib isit la. Ekspè DEC ak DOH yo ap kontinye kontwole kalite lè a, 
pandan y ap verifye modèl lafimen ak tanperati a deprè.  
  

https://gcc02.safelinks.protection.outlook.com/?url=https%3A%2F%2Fwww.airnow.gov%2Fsites%2Fdefault%2Ffiles%2F2021-03%2Fschool-outdoor%2520activity%2520guidance.pdf&data=05%7C01%7CViktoryia.Baum%40otda.ny.gov%7C456a0e3a26df4d72b05408db865ed451%7Cf46cb8ea79004d108ceb80e8c1c81ee7%7C0%7C0%7C638251514211081267%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=etzldGdaegBzekAnCxsP1%2FvfwDpTuv4%2FsIRuyGiuu4g%3D&reserved=0


Komisè Depatman pou Prezèvasyon Anviwònman an, Basil Seggos, te 
deklare, "Avèk kalite lè malsen ki afekte pi fò eta a, DEC ankouraje tout Nouyòkè yo 
pran desizyon enfòme epi swiv konsèy ki ka anpeche pwoblèm sante ki gen rapò ak 
kalite lè ki pòv akòz lafimen ak nivo ozòn ki wo. Ekspè DEC ak patnè nou yo atravè eta 
a pral kontinye kontwole previzyon pou kalite lè a epi kenbe piblik la enfòme."  
  
Komisè Depatman Sante Eta New York la, Doktè James McDonald, te deklare, 
"Nouyòkè ki espesyalman sansib fas ak efè nivo elve polyan yo, ki gen ladan timoun ki 
pa ko gen 18 ane, granmoun ki gen 65 ak plis, fanm ansent ak moun ki te gen pwoblèm 
respiratwa ki deja egziste tankou maladi kè oswa opresyon, ta dwe evite pase tan deyò, 
si sa posib, nan zòn kote AQI a depase 100. Si ou dwe ale deyò nan zòn ki gen lè ki 
malsen oswa ki pi mal, konsidere mete yon mask N95. Moun ki gen sentòm oswa ki gen 
sentòm ki vin pi grav ta dwe konsidere konsilte founisè swen sante yo".  
  
DEC ak DOH soti Avi Sante sou Kalite Lè a lè yo prevwa ozòn oswa ti patikil 
(particulate matter, PM2.5) ta dwe depase yon Endis Kalite Lè (Air Quality Index, AQI) 
ki gen valè 100. Pou w enskri pou resevwa avi yo atravè imèl, klike isit la.  
  
Depatman Sante Eta New York ap konseye pran prekosyon jan sa nesesè. Etap pou 
moun yo pran pou diminye risk yo, enkli:  

• Lè AQI a pi wo pase 100 ('Malsen pou Gwoup Sansib yo'), Nouyòkè ki nan 
gwoup vilnerab yo ta dwe evite inisyativ deyò epi siveye sentòm yo lè yo ekspoze 
ak aktivite deyò yo. Moun ki vilnerab yo enkli moun ki gen maladi kadyovaskilè 
(egzanp, ensifizans kadyak konjestif, istwa atak kadyak anvan) oswa maladi nan 
poumon (egzanp, opresyon, maladi nan poumon obstriktif kwonik), osi byen ke 
timoun ki poko gen 18 ane, granmoun ki gen 65 ane ak plis ak fanm ansent.  

• Lè AQI a pi wo pase 150 ('Malsen'), tout Nouyòkè yo ta dwe evite aktivite entans 
deyò yo, epi moun ki nan gwoup vilnerab yo ta dwe evite ekspoze a aktivite deyò 
yo, espesyalman fanm ansent yo ki ka pi fasil vin gen difikilte pou respire. Anplis 
de sa, gen kèk anplwaye ki vilnerab ki ta dwe travay anndan epi direktè kan yo ta 
dwe konnen previzyon lokal AQI yo a ak nivo alèt la epi swiv direktiv AQI a.  

• Lè AQI a pi wo pase 200 ('Trè Malsen'), gwoup vilnerab yo ta dwe evite tout 
aktivite fizik deyò epi repwograme aktivite yo oswa fè yo anndan. Tout lòt moun 
yo dwe evite aktivite deyò ki long oswa entans.  

• Lè AQI a pi wo pase 300 ('Danjere'), tout Nouyòkè yo ta dwe evite aktivite fizik 
deyò yo.  

  
Pou moun ki pase tan deyò, lè kalite lè a pa bon pou lasante, yo rekòmande mete yon 
mask ki byen adapte. Yon N95 oswa KN95 ap fonksyone pi byen. Gen plis enfòmasyon 
sou previzyon Kalite Lè Eta New York la ki disponib isit la. Pou w verifye kalitè lè aktyèl 
lokal ou a, ale sou www.airnow.gov.  
  

###  
  

 

https://gcc02.safelinks.protection.outlook.com/?url=https%3A%2F%2Fpublic.govdelivery.com%2Faccounts%2FNYSDEC%2Fsubscriber%2Fnew%3Ftopic_id%3DNYSDEC_36&data=05%7C01%7CViktoryia.Baum%40otda.ny.gov%7C456a0e3a26df4d72b05408db865ed451%7Cf46cb8ea79004d108ceb80e8c1c81ee7%7C0%7C0%7C638251514211081267%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=fip81cFa3WejvRlsTRo3PgnTc48pT9mVAuWhfLO3QlQ%3D&reserved=0

Lòt nouvèl disponib sou sit www.governor.ny.gov 

